Fond  na  penziskoto i  invalidskoto osiguruvawe na Makedonija - Skopje 

Opis na pozicijata

Sostojba na 

31.12.2002

Sostojba na 

31.12.2003

AKTIVA

TEKOVNI SREDSTVA

Pobaruvawa za dadeni avansi, depoziti i kaucii

0

348

Pobaruvawa od vrabotenite

0

99

Aktivni vremenski razgrani~uvawa

1,721

1,905

Vkupno tekovni sredstva

1,721

2,352

POSTOJANI SREDSTVA 

Nematerijalni sredstva

0

1,222

Materijalni dobra i prirodni bogatstva

17,555

35,603

Materijalni sredstva 

87,590

105,688

Materijalni  sredstva vo podgotovka

40

0

Vkupno postojani sredstva 

105,185

142,513

VKUPNA AKTIVA

106,906

144,865

PASIVA

TEKOVNI OBVRSKI

Kratkoro~ni obvrski sprema dobavuva~i

444

860

Kratkoro~ni finansiski obvrski

106

231

Obvrski sprema dr`avata i drugi institucii

19

22

Kratkoro~ni obvrski za plati i drugi obvrski 

sprema vrabotenite

942

1,060

Pasivni vremenski razgrani~uvawa

210

1,504

Vkupno tekovni obvrski

1,721

3,677

IZVORI NA SREDSTVA

Izvori na kapitalni sredstva

105,185

141,188

Vkupno izvori na delovni sredstva

105,185

141,188

VKUPNA PASIVA

106,906

144,865

BILANS NA SOSTOJBA NA DEN 31.12.2003 GODINA


РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Број 10-102/6

Скопје, 18.03.2005 година

ДО

МИНИСТЕРСТВО ЗА КУЛТУРА 

КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР
1. Предмет на овој Конечен извештај е извршената ревизија на финансиските извештаи на “Министерство за култура” (во понатамошниот текст Министерство) за 2003 година, кои се прикажани на страните од 12 до 13.

2. Ревизијата на финансиските извештаи од точка 1 на овој Извештај е извршена согласно член 2 став 1 и 2 од Законот за државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Ревизијата од точка 1 на овој Извештај е извршена во периодот од 21.09. до 01.10.2004 година, од страна на тим на Државниот завод за ревизија во состав:

- Владимир Милојевиќ, помошник на ГДР и овластен државен ревизор

- Цвета Ристовска, ревизор 

- Билјана Арсовска, помлад ревизор и

- Зоран Богоевски, помлад ревизор.

4. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај, застапувано од :


- Благој Стефановски - Министер за култура. 

5. Одговорност на ревизорите е да го издадат овој Конечен извештај, прикажан на страните 1 до 11, и да дадат мислење за финансиските извештаи од точка 1, засновано на извршената ревизија.

6. Цел на ревизијата на финансиските извештаи од точка 1 е да овозможи ревизорот да го изрази мислењето:

-дали финансиските извештаи вистинито и објективно ја искажуваат финансиската положба и резултатот на финансиските активности во   согласност со применетата законска регулатива и

-дали е остварено наменско и законско користење на средствата кои претставуваат државни расходи.

7.  Ревизијата е извршена во согласност со Стандардите за Државна    Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија (Службен весник на РМ број 56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

8.  Министерството нема доставено известување за превземени мерки во врска со наодите по Конечниот извештај на Овластениот државен ревизор за 2002 година до Државниот завод за ревизија, согласно член 23 став 9 од Законот за државна ревизија. Во текот на 2003 година, Министерството превземало мерки по наодите од Конечниот извештај и извршило спроведување на истите.

9. Добиени се забелешки по Претходниот извештај за извршената ревизија на финансиските извештаи под бр.23-599/2 од 16.02.2005 година. Истите се разгледани и забелешките по точка 9.21. а) се прифаќа, забелешките по точките 9.7., 9.10., 9.11., и 9.20, делумно се прифаќаат, додека останатите забелешки се одбиваат како неосновани.

10.Со ревизијата на финансиските извештаи дадени како составен дел на овој  Конечен извештај ревизијата го утврди следното:

10.1.Собранието на Република Македонија нема донесено Национална Програма за културата за период од пет години, за остварување на националниот интерес во културата, согласно член 9 од Законот за културата (Службен весник на РМ број 31/98).
10.2.Министерството нема воспоставено внатрешна ревизија и нема назначено внатрешни ревизори, согласно на член 46-а од Законот за буџетите. Исплатата на обврските и трошоците се врши без претходна контрола за исправноста и комплетноста на документацијата за исплата.

10.3.Во Министерството нема назначено одговорен сметководител за водење на деловните книги, сметководствените документи, за обработка на податоците и изработка на годишните извештаи за Министерството, што е спротивно на член 16 точка 1 од Законот за смеководството за буџетите и буџетските корисници.

10.4.Министерството нема извршена прераспределба меѓу расходните ставки во буџетскиот документ за 2003 година за износ од 157 илјади денари, по претходно донесена одлука на Владата на Република Македонија и позитивно мислење на Министерството за финансии, согласно член 7 став 2 од Законот за извршување на буџетот на РМ за 2003 година (Службен весник на РМ број  21/2003).  

10.5.Позициите Нематеријални средства и Извори на капитални средства во делот на Државен-јавен капитал во Билансот на состојба на ден 31.12.2003 година се преценети за износ од 90 илјади денари, поради непресметан и неевидентиран отпис на нематеријалните средства согласно Правилникот за сметководство на буџетите и буџетските корисници (Службен весник на РМ бр.28/2003).

10.6.Позициите Активни временски разграничувања и Извори на капитални средства во делот на Државен-јавен капитал во Билансот на состојба на ден 31.12.2003 година се потценети за износ од 171 илјади денари, поради погрешна сметководствена евиденција на набавени материјални средства, за кои не се платени обврските кон добавувачите за истите.

10.7.Во месеците јануари и февруари од ставката Стоки и други услуги во делот на Патни и дневни трошоци во Билансот на приходи и расходи извршена е ненаменска исплата на средства во износ од 21 илјади денари, поради исплатени надоместоци за патни и дневни трошоци на лице со кое Министерството има склучено Договор за дело за реализација на Годишната програмата од национален интерес во културата за 2003 година, согласно кој не е предвидена надокнада на дополнителни патни трошоци туку е определен и исплаќан месечен надоместок за извршената работа

10.8.Извршена е ненаменска исплата на средства од ставката Стоки и други услуги во делот на Комуникација и транспорт во Билансот на приходи и расходи во износ од 44 илјади денари за потрошено гориво за возила кои не се сопственост на Министерството.

10.9.Од ставката Стоки и други услуги во делот на Тековно одржување во Билансот на приходи и расходи исплатени се средства во износ од 215 илјади денари за тековно одржување на возила, за кои: 

· во износ од 96 илјади денари исплатените средства се за возило сопственост на Владата на Република Македонија, за кое на ревизијата не и беше доставена Одлука за пренесување на правото на користење на моторното возило од страна на Министерството;

· за износ од 115 илјади денари не е приложен работен налог од кој може да се констатира дали услугата е извршена за возило кое е сопственост на Министерството и 

· за износ од 4 илјади денари е извршена услуга за возило кое не е сопственост на Министерството. 

10.10.Министерството во периодот ноември 2002 година и текот на 2003 година има донесено Решенија за именување на надворешни соработници на Министерот за култура, врз основа на кои во текот на 2003 година вршени се исплати на надоместоци во вкупен износ од 129 илјади денари.
При увидот во документацијата ревизијата го констатираше следното:

· надоместоци во износ од 101 илјади денари исплатени се за изработка на “Проект за програмски активности и содржини што ќе се реализираат во објектот “Унеско куќата на уметностите” за 2003 година, кој проект не е доставен до Министерството и

· надоместоци во износ од 28 илјади денари исплатени се за  конципирање и подготвување на Програмата за одбележување на јубилејот “Сто години македонската државност 1903-2003”, во период кога истата е веќе изработена од страна на пет работни групи формирани од страна на Секретаријат на Одборот за одбележување на Стогодишнината на македонската државност 1903-2003 година.
10.11.На ставката Други оперативни расходи во Билансот на приходи и расходи евидентирани се расходи во износ од 222 илјади денари за кои е вршена исплата на средства во готово од благајната на име репрезентација по приложени сметки и фактури на поединечен износ повисок од 100 ЕВРА во денарска противвредност по среден курс на Народната банка на Република Македонија на денот на плаќањето, спротивно на член 7-а од Законот за платен промет.

10.12.За реализација и одбележување на јубилејот “Сто години македонската државност 1903-2003”, со Решение за одобрување на средства од Резервите на Буџетот на Република Македонија број 23-2127/1 од 29.04.2003 година и Одлука за одобрување на средства од Резервите на Буџетот на Република Македонија број 23-3328/1 од 07.07.2003 година, одобрени се средства во износ од 45.000 илјади денари од буџетските резерви на Република Македонија на Министерството.

При увидот во документацијата ревизијата го констатираше следното: 

10.12.1.Врз основа на Извадок од нацрт-записникот од седницата на Одборот за одбележување на “Сто години македонската државност 1903-2003” одржана на 28.03.2003 година, број 07-347/6 од 07.04.2003 година, точка 2, донесена е Одлука на Одборот согласно која, Секретаријатот на Одборот за одбележување на Стогодишнината на македонската државност 1903-2003 година (во понатамошниот текст Секретаријат), се задолжува да донесе Програма за одбележување на јубилејот “Сто години македонската државност 1903-2003”. 

Истата на ревизијата и беше презентирана без архивски печат, потпис и печат на овластеното лице. Програмата ги содржи програмските активности и календар за нивната реализација, без носители на програмските активностите со износи за предвидените средства за финансирање на одделните програми и проекти за одбележувањето на јубилејот. 

10.12.2.Програмата за одбележување на јубилејот “Сто години македонската државност 1903-2003”, Министерството ја реализирало со склучување на Договори за финансирање на Проект/Програма за одбележување на јубилејот “Сто години македонската државност 1903-2003” со корисници на средствата, без објавен јавен конкурс со што Министерството со ваквиот начин на работење не обезбедило слобода на пазарот и претприемништво и  е оневозможена еднаква правна положба на сите субјекти на пазарот, спротивно на член 55 од Уставот на Република Македонија, член 8 од Законот за Влада на Република Македонија и член 62 став 2 точка 3 од Законот за културата.

10.12.3.Финансискиот план за потребните средства за реализација на програмските активностите за одбележување на јубилејот по намени е донесен како составен дел на Програмата за одбележување на јубилејот во износ од 57.180 илјади денари и се однесува за вкупно потребните средства кои се обезбедени од буџетските резерви на Република Македонија, од буџетите на соодветни институции носители на одредени активности и од донации и спонзорства. 

Финансискиот план не содржи износи на планирани средства по намени за секоја сметка пооделно, како ни предвидените средства за финансирање на одделните програми и проекти.
10.12.4.Согласно Програмата за одбележување на јубилејот, Министерството склучило Договори за финансирање на Проект/Програма за одбележување на јубилејот “Сто години македонската државност 1903-2003” со корисниците на средствата од сметката за редовно работење во износ од 45.132 илјади денари, односно превземени се обврски над обезбедените парични средства утврдени со Буџетот на Министерството за 2003 година во износ од 132 илјади денари спротивно на член 26 од Законот за буџетите и член 5 од Законот за извршување на буџетот на Република Македонија за 2003 година. 

10.12.5.Корисниците на средствата, согласно одредбите на склучените Договорите, се должни да достават до Министерството детален финансиски и програмски извештај за реализација на секој проект одделно, со спецификација на вкупните трошоци, во рок од 8 дена по нивната реализација. 

При увидот во документацијата на вкупно склучените Договори од средствата од буџетките резерви на Република Македонија во износ од 45.148 илјади денари, ревизијата констатира:

· корисниците на средства во износ од 15.887 илјади денари ги почитуваат одредбите од склучените договори и имаат доставено извештаи и финансиска документација за средства врз основа на која ќе се утврди наменското и законското користење на доделените средства по решенијата и склучените договори;

· за средства во износ од 20.495 илјади денари корисниците не доставиле извештај до Министерството;

· за износ од 4.565 илјади денари доставени се само фактури по склучените договори, без извештај за реализираната програма или проект;

· за добиените финансиски средства во износ од 4.180 илјади денари, корисниците на средства доставиле спецификација за вкупно реализирани трошоци, без соодветната финансиска документација и

· средства во износ од 21 илјади денари исплатени се од касата на Министерството.

Напоменуваме дека Министерството не презело никакви мерки за обезбедување на соодветна финансиска документација од корисници на средствата заради утврдување на наменското и законското трошење на средствата исплатени согласно Договорите. 

10.12.6.Министерството за дел од програмските средства во износ од 3.432 илјади денари има извршено набавка на материјали за маркетинг и репрезентација за јубилејот, за кои на ревизијата не и беше доставена финансиска документација за приемот при нивната набавка (испратници и приемници) ниту документација за начинот на трошењето на истите, со што е оневозможена контролата на трошењето на истите.

10.12.7.Врз основа на Извадокот од нацрт-записникот од Триесет и третата седница на Владата на Република Македонија, одржана на 19.05.2003 година, број 23-17/33 од 20.05.2003 година, точка 46, донесен е заклучок со кој е утврдено сите активности од Програмата за одбележување на јубилејот, вклучувајќи ја и санацијата на споменикот “Илинден” во Крушево, заради кратките рокови и итноста за нејзина реализација, Министерството да ги спроведе преку непосредно спогодување со носителите на програмските активности, што е спротивно на Законот за јавни набавки (Службен весник на РМ 21/02), член 48 став 2 алинеја 5, кој предвидува дека набавувачот може да врши набавки  по пат на непосредно спогодување и во случај доколку се работи за набавка на материјални средства, опрема и вршење на услуги кои имаат крајна итност, предизвикана од настани кои неможеле да бидат предвидени. Јубилејот “Сто години македонската државност 1903-2003” не претставува настан кој неможел да биде предвиден и за оваа намена, без спроведена постапка согласно Законот за јавни набавки, склучени се договори во износ од 33.723 илјади денари, од кои спротивно член 48 од Законот во износ од 1.089 илјади денари и спротивно на член 45 од Законот во износ од 32.634 илјади денари.

10.13.Проектот за санација, реконструкција и адаптација на т.н.”Унеско куќата на уметностите на земјите од Југоисточна Европа” е отпочнат во текот на 2002 година, со Одлука на Влада на Република Македонија за префрлање на парични средства од Заводот за платен промет бр.23-4909/1 од 17.09.2002 година во износ од 120.000 илјади денари, а по претходно донесена Одлука од страна на Владата бр.23-3226/1 од 25.06.2002 година за пренесување на правото на користење на недвижен имот на ул.Железничка бр.18 на Министерството за култура. 

Врз основа на “Програма на Министерствотот за култура за пренамена на објектот на т.н.”Унескова куќа на уметностите на земјите од Југоисточна Европа” број 17-2187/1 од 07.04.2003 година, која на ревизијата не и беше доставена на увид, донесено е Решение за основање на Комисија за стручен увид бр.22-2986/3 од 26.05.2003 година, со кое е формирана Комисија заради потребата од изготвување на Записник за стручен, технички и финансиски увид на дотогашните извршени инвестициони активности во објектот на т.н. “Унескова куќа на уметностите на земјите од Југоисточна Европа”, со кој Записник ќе се дефинира:

· висината или износот на средствата кои треба секој од изведувачите да ги вложи за завршување на договорените обврски и отстранување на недостатоците при реконструкцијата на објектот од страна на изведувачите, 

· предмер пресметка со износ на средствата кои се потребни за завршување на нереализираните договорени активности и отстранување на недостатоците и 

· изготвување записник со главниот координатор и надзорниот орган заедно со непосредните извршители и независната ревизорска куќа, најдоцна до 10.06.2003 година.

Од страна на Комисија, доставен е записник бр.22-1660/13 од 09.12.2003 година во кој се содржани одлуки за постапување на дотогашните изведувачи и надзорниот орган и истите да ја известат Комисијата за превземените активности преку ангажираниот надзорен орган, без точно определен рок за доставување на известување.

Ревизијата констатира дека Комисијата до крајот на 2003 година не постапила согласно утврдените обврски од Решението односно:

· не изготвила записник со главниот координатор и надзорниот орган, заедно со непосредните извршители и независната ревизорска куќа,

· не ја дефинирала висината на средствата, кои секој од изведувачите треба да ги вложи за завршување на договорените работи и

· не изготвила предмер пресметка на средствата кои се потребни за завршување на нереализираните, а договорени активности со изведувачите согласно склучените Договори.

Напоменуваме, дека и покрај нереализираните горенаведени обврски, во текот на 2003 година склучени се Договори со изведувачи, за што се исплатени средства во износ од 608 илјади денари  од сметката Министерството за култура – Финанирање на дејностите од областа на културата и тоа за:

· изработка на канал за парно греење на објектот Национала галерија и кинотечна програма, лоциран на ул.Железничка бр.18 Скопје во износ од 152 илјади денари;

· изведба на сите хидроизолациони работи (темели) и инсталации и приклучоци  за одводнување на атмосферската канализација во износ од 147 илјади денари; 
· изведба на земјани и бетонски работи за довршување на позиции во контактот на објектот со околните тротоари во износ од 149 илјади денари;
· изработка на идејно архитектонско решение за адаптација и пренамена на т.н.”Унеско куќата на уметностите на земјите од Југоисточна Европа” во износ од 160 илјади денари. 
10.14.Врз основа на Известување број 22-1658/15 од 31.03.2003 година, Министерството целокупната набавена опрема за потребите на кино сала на  т.н.”Унеско куќата на уметностите на земјите од Југоисточна Европа” во износ од 19.875 илјади денари и тоа: по Договор број 22-5734/2 од 25.09.2002 година во износ од 17.051 илјади денари и Договор број 22-1658/12 од 11.03.2003 година за доизградба на ентериер, акустика, зголемен број на столчиња во износ од 2.824 илјади денари, ја инсталира во постојната кино сала на Младински културен центар Скопје, спротивно на член 4 од Законот за правата, обврските и одговорностите на органите на државната власт во поглед на средствата во државна сопственост што тие ги користат и располагаат (Службен весник на РМ број 61/2002), поради тоа што со средствата што ги користат Органите од името на Република Македонија, располага Владата на Република Македонија.

10.15.Во Министерството во месец 11.2003 година вработени се две лица со Спогодба за превземање, согласно член 130 став 1 точка 1 од Законот за работни односи односно со Одлука за прогласување на работници за технолошки вишок поради економски, технолошки, структурални или слични промени донесена од страна на органот од кој е извршено превземањето, без  јавен оглас, што е спротивно на член 16 од Законот за државни службеници, бидејки лицата кои се прогласени за технолошки вишок не се државни службеници. 

10.16.Патните налози за наплата или враќање на средства по основ на службено патување во странство се поднесуваат со задоцнување (подоцна од 7 дена по враќање од службен пат), што е спротивно на член 24 став 2 од Уредбата  за издатоците за службени патувања и селидби во странство што на органите на управата им се признаваат во тековни трошоци. (Службен весник на РМ број 50/2000 и 74/2002).

10.17.Министерството средствата за потрошено гориво за дел од службените  возила ги исплаќа врз основа на доставени сметки без одобрени патни налози за возилата, без  евидентирани поминати километри на релацијата на службеното патување, поради што Министерството нема контрола на потрошувачката на гориво за возилата, а на лицата кои вршат набавка на гориво им се дава можност за нереално прикажување на стварно потрошените средства за оваа намена.

10.18.Министерството за извршената набавка на материјалите за репрезентација, нема устроена материјална евиденција во сметководството односно истите се набавуваат без да се евидентирааат во магацинот преку соодветна финансиска документација, испратница и приемница, поради што нема контрола на трошењето на истите. 

10.19.Ситниот инвентар во употреба, неговите набавки и ставање во употреба во износ од 171 илјади денари не е евидентиран на позицијата Извори на капитални средства во делот на Останат капитал (залиха на материјали, резервни делови, ситен инвентар и хартии од вредност) во сметководствената евиденција на Министерството, поради што постои несовпаѓање на износите на ситниот инвентар во употреба и Останат капитал за истиот.

10.20.Превземени се обврски над расходите утврдени со Буџетот на Министерството за 2003 година во износ од 542 илјади денари спротивно на член 5 од Законот за извршување на буџетот на Република Македонија за 2003 година.

Напоменуваме дека Министерството доставило Барање за иницирање плаќања во рамките на одобрените месечни планови до Трезорска канцеларија Скопје, во износ од 542 илјади денари, кои плаќања не се реализирани од страна на Буџетот на Република Македонија.

10.21.При увидот во начинот на спроведување на постапките за јавни набавки ревизијата ги утврди следните неправилности кои се спротивни на Законот за јавни набавки и тоа:
a) без спроведена постапка согласно член 48 од Законот за јавни набавки, извршени се набавки во вкупен износ од 483 илјади денари, односно не се обезбедени понуди од најмалку три набавувачи:

· за годишно користење на интернет услуги во износ од 155 илјади денари; 

· набавка на цвеќиња и цветни аранжмани во износ од 137 илјади денари;
· техничко одржување на биротехничка опрема во износ од 124 илјади денари;

· набавен клима уред во износ од 33 илјади денари;

· печатење на канцелариски материјал – покани во износ од 21 илјади денари;

· набавка на идентификациони картички во износ од 13 илјади денари; 

b) без спроведена постапка согласно член 45 од Законот за јавни набаваки, извршени се набавки во вкупен износ од 1.748 илјади денари, односно без прибирање на понуди и тоа за:

· набавка на авионски карти за службени патувања во странство и други агенциски услуги во износ од 1.434 илјади;
· одржување и сервисирање на службени возила во износ од 314 илјади денари;

c) спротивно на член 61 од Законот за јавни набавки: 

· не е склучен договор за изборот на агенција за исплата на авторски хонорари, за која е спроведена набавка со непосредно спогодување, спротивно на став 4 од наведениот член и

· Договорот број 07-2319/9 од 27.05.2003 година на износ од 148 илјади денари, за објавување на Годишната програма од национален интерес во културата за 2003 година во дневен печат, не е потпишан од страна на овластено лице од Министерот за финансии, спротивно на став 5 од наведениот член.

11. Според наше мислење, освен за наодите изнесени во точките 10.5. и 10,6. финансиските извештаи на Министерството за култура за 2003 година вистинито и објективно ја искажуваат финансиската положба и резултатот од финансиските активности, во однос на важечката  законска регулатива.

12. Според наше мислење, поради ефектите на наодите изнесени во точките од 10.1. до 10.21. погоре, не е остварено законско и наменско користење на средствата во финансиските трансакции кои претставуваат државни расходи.

13.Препораки:

·  отписот на нематеријалните средства во Министерството да се врши согласно Правилникот за сметководство на буџетите и буџетските корисници (Службен весник на РМ број 28/2003);

· да се назначи одговорен сметководител за водење на деловните книги и да се воспостави внатрешна ревизија, согласно Законот за буџетите и Законот за смеководството за буџетите и буџетските корисници;

· патните налози за наплата или враќање на средства по основ на службено патување во странство да се поднесуваат согласно Уредбата за издатоците за службени патувања и селидби во странство што на органите на управата им се признаваат во тековни трошоци;

· исплата на средствата за потрошено гориво за службените возила да врши врз основа на одобрени патни налози од страна на овластеното лице со евидентирани поминати километри на релацијата на службеното патување;

· Министерството да донесе Правилник или друг соодветен акт за евиденција на приемот и начинот на користењето на средствата за репрезентација;  

· набавката на ситниот инвентар и неговото ставање во употреба, во сметководствената евиденција да се евидентира согласно Правилникот за сметководство за буџети и буџетски корисници (Службен весник на РМ број 28/2003);

· Министерството да обезбеди соодветна финансиска документација од корисници на средствата за одбележување на јубилејот “Сто години македонската државност 1903-2003”, заради утврдување на наменското и законското трошење на средствата исплатени согласно Договорите;

· Комисијата за стручен увид за т.н. “Унескова куќа на уметностите на земјите од Југоисточна Европа” да изготви краен извештај во кој децидно ќе ги дефинира активностите кои треба да бидат превземени заради отстранување на недостатоците при досегашната реконструкција и адаптација на објектот и довршување на започнатите активности;

· набавките на стоки и услуги да се вршат согласно одредбите од Законот за јавни набавки.

	
	Овластен државен ревизор

	
	Владимир Милојевиќ

      РЕПУБЛИКА МАКЕДОНИЈА
 ДРЖАВЕН ЗАВОД ЗА РЕВИЗИЈА
Брoj 10-102/22
           10.05.2005 година 
              С к о п ј е
Врз основа на член 27 од Законот за државната ревизија (Пречистен текст) (“Сл. весник на РМ” бр. 73/2004) и добиен Приговор по Конечен извештај за извршена ревизија на Министерство за култура – сметка за редовно работeње за 2003 година број 23-599/4 од 15.04.2005 година, Главниот државен ревизор на Државниот завод за ревизија го донесува следното
Р Е Ш Е Н И Е
по поднесен приговор на Конечен извештај
1. Приговорот на точката 10.21. од Конечниот извештај за извршена ревизија на Министерство за култура – сметка за редовно работeње за 2003 година делумно се прифаќа.
2. Приговорот на наодите од точките: 8., од 10.1. до 10.15., од 10.18. до 10.20. од Конечниот извештај за извршена ревизија на Министерство за култура – сметка за редовно работње за 2003 година не се прифаќа. 
3. Решението по доставениот приговор на Конечниот извештај претставува прилог на Конечниот извештај и  интегрално се интерпретира во Годишниот извештај.
4. Ова решение влегува во сила со денот на донесувањето.

О б р а з л о ж е н и е,

Против Конечниот извештај на овластениот државен ревизор за извршена ревизија на Министерство за култура – сметка за редовно работeње за 2003 година на ден 18.04.2005 година поднесен е приговор 23-599/4 од 15.04.2005 година.

Образложенијата за прифаќање односно неприфаќање на приговорите се следните:

1. Приговорот на точка 8 од Конечниот Извештај не се прифаќа, затоа што во истата ревизорите констатирале ….”Министерството превземало мерки по наодите од Конечниот извештај и извршило спроведување на истите”.

2. Приговорот на точка 10.1. од Конечниот Извештај не се прифаќа, затоа што не е донесена Национална Програма за културата за период од пет години, спротивно на член 9 од Законот за културата, согласно кој “за остварување на националниот интерес во културата Собранието на Република Македонија донесува национална програма за културата за период од пет години”, а наведениот приговор е образложение на констатираната состојба. 

3. Приговорот на точка 10.2. од Конечниот Извештај не се прифаќа, затоа што нема назначено внатрешна ревизија, спротивно на член 46-а од Законот за буџетите, согласно кој одговорното лице на субјектот назначува внатрешни ревизори, по претходна согласност на Владата, а наведениот приговор е образложение на констатираната состојба. 

4. Приговорот на точка 10.3. од Конечниот Извештај не се прифаќа, затоа што     нема назначено одговорен сметководител, спротивно на член 16 став 1 од Законот за сметководството на буџетите и буџетските корисници, согласно кој одговорното лице на субјектот одредува одговорен сметководител, а наведениот приговор е образложение на констатираната состојба.

5. Приговорот на точка 10.4. од Конечниот Извештај не се прифаќа, затоа што не е извршена прераспределба меѓу расходните ставки во буџетскиот документ, спротивно на член 7 став 2 од Законот за извршување на Буџетот на РМ за 2003 година, согласно кој  “во рамки на расходите утврдени во Буџетот на буџетскиот корисник на ниво на ставки и програми, прераспределба корисникот може да врши меѓу расходните ставки и програми, по претходно донесена одлука на Владата на Република Македонија и позитивно мислење на Министерството за финансии”, а надминувањето не се однесува на ставките наведени во забелешката (Комуникација и транспорт 78 илјади денари, Материјали 44 илјади денари, Тековно одржување 18 илјади денари и Резерви 17 илјади денари). 

6. Приговорот на точка 10.5. од Конечниот Извештај не се прифаќа, затоа што отписот на нематеријалните средства не е извршен согласно Правилникот за сметководство на буџетите и буџетските корисници и годишните стапки за отпис на долгорочните средства за буџети и буџетски корисници и таквата состојба е изразена во финансиските извештаи за 2003 година, кои се предмет на ревизијата. 

7. Приговорот на точка 10.6. од Конечниот Извештај не се прифаќа, затоа што постои неусогласеност на позицијата Материјални средства и Државен јавен капитал, согласно воспоставената сметководствена пракса на евидентирање. Ваквата состојба е изразена во финансиските извештаи за 2003 година, кои се предмет на ревизијата. 

8. Приговорот на точка 10.7. од Конечниот Извештај не се прифаќа, од причини што наведениот приговор е образложение на констатираната состојба.

9. Приговорот на точка 10.8. од Конечниот Извештај не се прифаќа, затоа што на ревизијата не и е приложена дополнителна документација од која може да се констатира дека возилата се користени за службени патувања.

10. Приговорот на точка 10.9. од Конечниот Извештај не се прифаќа, и тоа поради:

· во однос на алинеа еден од точка 10.9., наведениот приговор е образложение на констатираната состојба;

· во однос на алинеа два од точка 10.9., на ревизијата не и е приложена дополнителна документација од која може да се констатира дека се работи за поправка на возило сопственост на Министерството и 

· во однос на алинеа три од точка 10.9., наведениот приговор е образложение на констатираната состојба.

11. Приговорот на точка 10.10. од Конечниот Извештај не се прифаќа, затоа што не претставува приговор туку образложение на констатираната состојба. 

12. Приговорот на точка 10.11. од Конечниот Извештај не се прифаќа, од причини што приговорот не се однесува на основот на наодот.
13. Приговорот на точка 10.12. од Конечниот Извештај не се прифаќа, и тоа:

· во однос на став 1,2 и 3, приговорот не се прифаќа, поради тоа што е образложение на констатираната состојба во точките од 10.12.1. до 10.12.7.;

· во однос на став 5 приговорот не се прифаќа, поради тоа што постапено е спротивно на одредбите на Законот за јавни набавки при изборот на субјекти со кои се склучени договорите за користење на средствата за финансирање на проекти за одбележување на јубилејот, а понатаму изборот на подизведувачот и примената на одредбите на Законот е обврска на корисниците на средствата.

14. Приговорот на точка 10.13. од Конечниот Извештај не се прифаќа, поради тоа што дополнително доставената документација само ја потврдува констатираната состојба.
15. Приговорот на точка 10.14. од Конечниот Извештај не се прифаќа, поради тоа што Одлуката за пренесување на право на користење на кино опрема број 23-3073/1 донесена од страна на Владата на Република Македонија е со дата 23.08.2004 година, а констатацијата се однесува за 2003 година.

16. Приговорот на точка 10.15. од Конечниот Извештај не се прифаќа, поради тоа што дополнително доставената документација ги задоволува одредбите на Законот за работни односи, а не и одредбите од Законот за државни службеници, и е постапено спротивно на член 16 од истиот согласно кој “Државниот службеник, со негова согласност може да се вработи без јавен оглас од еден во друг орган…., а по претходно мислење на Агенцијата за државни службеници”. Во случајот вработените лица не биле државни службеници, а исто така не е добиена претходна согласност од Агенцијата.

17. Приговорот на точка 10.18. од Конечниот Извештај не се прифаќа, поради тоа што не е доставена соодветна финансиска документација, (испратници и приемници) како доказ за набавката и трошењето на материјалите, спротивно на член 12 став 1 од Законот за сметководството на буџетите и буџетските корисници, според кој корисникот внесувањето на податоците во деловните книги мора да го заснова врз веродостојни, вистинити и уредни сметководствени документи.

18. Приговорот на точка 10.19. од Конечниот Извештај не се прифаќа, поради тоа што евидентирањето на ситниот инвентар е спротивно на член 28 став 3 од Правилникот за содржината на одделните сметки во сметковниот план за буџети, согласно кој “Состојбата на класа 3 секогаш треба да се слага со состојбата на сметката 905”.

19. Приговорот на точка 10.20. од Конечниот Извештај не се прифаќа, поради тоа што констатацијата на приговорот, воедно е идентична со контатацијата на став 2 во самиот наод. 

20. Приговорот на точка 10.21.од Конечниот Извештај делумно се прифаќа,:

· во однос на точка 10.21.А, алинеа 2 се прифаќа поради дополнително образложение на констатирана сосотојба од доставена документација и

· во однос на точка 10.21.Б алинеа 1  не се прифаќа, од причини што од дополнително доставената документација не може да се утврди избраниот понудувач од страна на Службата за општи и заеднички работи при Владата на Република Македонија, од кој Министерството треба да ги врши набавките на авионските билети. Во текот на 2003 година во Министерството вршени се набавки од повеќе добавувачи.

Согласно горенаведеното, се одлучи како во диспозитивот на ова Решение.

Главен државен ревизор,

